
Inligting vir ouers en versorgers
Die Australiese regering vereis dat elkeen wat nasionaal-erkende opleiding ondergaan‚’n Unieke Studente-identifiseerder (USI) moet hê. Dit is nou uitgebrei na alle Hoër Onderwys studente in Statebond-ondersteunde plekke. 

As u aan ’n universiteit of TAFE (Tegniese- en Verdere Onderwys Inrigting) studeer, of enige ander nasionaal-erkende opleiding ondergaan, benodig u ’n USI. Dit word vereis vir Statebond finansiële ondersteuning (HECS-HELP) en vir die ontvangs van u kwalifikasie of verklaring van behaling.

Dit sluit studente in wat inskryf vir ‘n Beroepsonderwys en Opleiding (Vocational Education and Training, VET) kwalifikasie as deel van hul skoolprogram of diegene wat aansoek doen vir toelating tot ‘n universiteit via die Tersiêre Inrigting Dienssentrum1 (TISC). 
Wat is 'n USI?
Die USI is ’n 10-karakter alfanumeriese verwysingsnommer uitgereik deur die Australiese regering sedert 2015. Die USI bly lewenslank  aan ‘n persoon toegeken en stel die persoon in staat om toegang tot hul prestasierekords te verkry in ’n aanlynrekening wat hul self beheer. Dit is gratis om ’n USI op te stel en dit neem ongeveer 5 minute. Aanlyntoegang tot ‘n USIrekekening is ten alle tye beskikbaar. Meer inligting oor die USI2 in Engels en in ander tale3.
Skep ’n USI
1. U sal 2 van die volgende vorms van identifikasie benodig voor u die aansoek begin (Let wel: dit is moontlik om ’n USI  namens ’n ander persoon te skep):
· Australiese bestuurslisensie
· Medicare-kaart
· Australiese paspoort
· Australiese visa (met ‘n nie-Australiese paspoort) vir internasionale studente
· Australiese geboortesertifikaat (‘n verkorte geboorteserifikaat is nie voldoende nie)
· Australiese sertifikaat van registrasie deur herkoms
· Australiese burgerskapsertifikaat
· ImmiCard
Die ingevoerde besonderhede moet ooreenstem met die besonderhede op die gekose vorm van identifikasie. Verdere inligting is beskikbaar op die USI webblad4.
2. Maak seker dat die student se persoonlike kontakbesonderhede, soos byvoorbeeld e-posadres, gereed is.
3. Gaan na die USI webblad5, klik op die ‘Get your USI’ knoppie en volg die stappe.

1  https://www.tisc.edu.au/static/guide/applying-online.tisc
2  https://www.usi.gov.au/ 
3  https://www.usi.gov.au/languages
4 https://www.usi.gov.au/students/identification 
5 https://www.usi.gov.au/students/get-a-usi

